
1. L-atturi xtraw dghajsa bl-isem ta’ Princess Sharon u mutur tal-
ghamla Evinrude bis-sahha ta’ ftehim datat 31 ta’ Lulju 2014. F’din il-
kawza I-atturi ged jallegaw li din id-dghajsa mhijiex tal-kwalita patwita u li
hija afflitta min-numru ta’ difetti latenti, u li ghalhekk ma sservix I-uzu i
kien intiz ghaliha u li wassal lill-atturi biex jixtruha. L-atturi jsostnu li |-
konvenut kien jaf b’dawn id-difetti meta xtraw id-dghajsa msemmija izda

nagas milli jwissihom dwarhom, u jallegaw li minkejja li ghamlu diversi

tentattivi sabiex jaslu ghall-ftehim bonarju mal-konvenut, il-konvenut wera

li huwa ma kienx lest li jonora I-obbligi tieghu skont il-ligi.

2. F’dawn il-pro¢eduri huma talbu ghalhekk lill-Ewwel Qorti sabiex:

“1. Tiddikjara li d-dghajsa bl-isem ta’ Princess Sharon, bin-numru ta’
registrazzjoni SSR 140744, bil-mutur tal-ghamla Evinrude 225HP, ma
jahdmux kif suppost, ma humiex tal-kwalita pattwita bejn il-partijiet u
separatament ghal dan ma humiex assolutament tajbin ghall-uzu intiz
ghalihom u li ghalih inxtraw;

2. Tiddikjara u tordna li |-kuntratt ta’ bejgh tad-dghajsa de quo, jigi
rexiss;

3. Tordna lill-konvenut, in vista tal-obbligazzjonijiet rispettivi tieghu,
jirrifondi lir-rikorrenti s-somma ta’ sitt elef Euro (€6,125) (sic)
rapprezentanti spejjez u pagamenti minnhom inkorsi ghall-akkwist tal-
istess dghajsa meritu tal-kawza odjerna;

Bl-ispejjez u bl-interessi dovuti skont il-ligi”.

3. ll-konvenut e¢cepixxa, inter alia, li I-azzjoni attri¢i hija irrita u nulla
ghaliex l-atturi ma jistghux jitolbu dikjarazzjoni li d-dghajsa mhijiex tal-
kwalitd patwita, u fl-istess waqt jitolbou hlas tad-danni rapprezentanti
spejjez u pagamenti maghmula minnhom, filwaqt li jzommu d-dghaijsa fil-
pussess taghhom, li mhuwiex minnu li d-dghajsa Princess Sharon ma
kinitx tal-kwalita patwita ghaliex id-dghajsa giet mibjugha tale quale u I-
atturi marru jarawha kemm-il darba nkluz ma’ terzi, li kieku kien minnu li
hu kien jaf b’xi difett li kellha d-dghajsa ma kienx ja¢cetta li I-atturi jhallsu
mill-ewwel, u li kien hu stess li sofra pregudizzju ghaliex il-jet ski tal-atturi

li kien parti min-negozju ta’ bejgh ma kienx tal-kwalita patwita u miftehma.

4. Bis-sentenza tal-Prim’ Awla tal-Qorti Civili tas-27 ta’ Marzu 2017
gie deciz hekk:
“‘Ghaldagstant ghar-ragunijiet fuq spjegati, il-Qorti gieghda taqta’ u
tiddeciedi din il-kawza billi filwaqt li tichad it-tieni eccezzjoni tal-
konvenut, min-naha |-ohra gieghda tichad it-talbiet tal-atturi fil-mertu,
bl-ispejjez kontra |-atturi”.
5. L-atturi prezentaw ir-rikors tal-appell taghhom fis-17 ta’ April 2017,
permezz ta’ liema talbu lil din il-Qorti sabiex tirriforma s-sentenza
appellata billi tikkonfermaha safejn c¢ahdet it-tieni eccezzjoni tal-

konvenut, filwaqt li tirrevokaha safejn ¢ahdet it-talbiet attri¢i, u minflok

tilga’ l-istess talbiet.

6. ll-konvenut ipprezenta r-risposta tal-appell tieghu fid-9 ta’ Mejju
2017, permezz ta’ liema talab lil din il-Qorti sabiex tichad I-appell tal-atturi
u tikkonferma in toto s-sentenza appellata, bl-ispejjez taz-zewg istanzi

kontra I-atturi.

Ikkonsidrat:

7. L-atturi jilmentaw li I-Ewwel Qorti m’ghamlitx apprezzament tajjeb
tal-provi u li anzi ghamlet asserzjonijiet li mhumiex ibbazati fuq
applikazzjoni korretta tal-ligi jew interpretazzjoni tajba tal-fatti. L-atturi

jargumentaw li ma kienx hemm bzonn li jkun hemm indikat fl-iskrittura ta’

bejgh li d-dghajsa kienet “e-tech” ghaliex fuq il-magna tad-dghajsa kien
hemm sticker li kienet tindika li d-dghajsa hija fil-fatt “e-tech”, u jzidu li |-
fatt li l-iskrittura ma fiha |-ebda deskrizzjoni tad-dghajsa juri li d-
deskrizzjoni taghha kienet saret verbalment. Jargumentaw illi I-Ewwel
Qorti ghamlet apprezzament hazin tal-fatti meta ghazlet li temmen lill-
konvenut li ma kien sar I-ebda diskors dwar jekk id-dghajsa kinitx “e-tech”,
u jghidu li I-konvenut kien evaziv fix-xhieda tieghu u pprova jevita li jghid
x’kien spjega lill-atturi meta marru jsagsu dwar id-dghajsa, u jzidu wkoll li
x-xhieda tal-attur tal-5 ta’ Gunju 2015 tikkontradi¢i din il-konsiderazzjoni
tal-Ewwel Qorti. Jargumentaw ukoll li ghalkemm huwa minnu dak li tghid
[-Ewwel Qorti li jekk kien dagstant importanti ghalihom li d-dghajsa tkun
e-tech kellhom inizzlu din il-kwalita fl-iskrittura, il-fatt li ma sarx dan ma
jnaqqgasx mill-obbligu legali tal-konvenut li jassigura li kien gieghed ibiegh
dghajsa bil-kwalitajiet miftehma, irrispettivament mill-fatt li skont hu ma
kienx jithem fihom. Fir-rigward tas-surveyor’s report, li kien jindika li kien
kollox sew fid-dghajsa, jghidu li dan ir-rapport ma kienx komplut u I-
konvenut kien in mala fede meta pprezenta dan ir-rapport mhux komplut.
Jargumentaw li mhux minnu li kienu huma Ii ppruvaw jingannaw lill-
konvenut biex ghamlu tpartit ta’ jet ski, ghaliex il-provi juru l-oppost ta’
dan billi I-iskrittura tal-31 ta’ Lulju 2014 issemmi “jet ski li jissewwa” |i juri
li huma ddikjaraw li I-jet ski kellu |-hsara u |i jissewwa, u jzidu li fil-fatt I-
ewwel darba li I-konvenut ra dan il-jet ski kien ghand mechanic. Jilmentaw

dwar il-fatt li I-Ewwel Qorti kkonsidrat li I-konvenut huwa kredibbli ghaliex

accetta li d-dghajsa tithallas permezz ta’ pagamenti mensili, u jghidu li din
kienet biss kwistjoni ta’ business biex il-konvenut ma jitlifx bejgh, u li hija
konswetudini kummercjali f'dan is-settur li I-bejgh isir b’hire purchase

u/jew modalita ta’ hlas.

8. ll-konvenut jirribatti li quddiem [-Ewwel Qorti huwa dejjem tenna I-
istess verzjoni, u ¢ioé li d-dghajsa kienet ged tinbiegh tale quale u li ma
kellha |-ebda problema, u li kien wara li I-atturi ghamlu sajf juzawha li
bdew jallegaw li d-dghajsa mhijiex tal-kwalita patwita. Jghid li [-Ewwel
Qorti kienet korretta meta kkonsidrat li kieku kien verament dagstant
importanti ghall-atturi li d-dghajsa tkun e-tech I-atturi kienu jinsistu li din
il-kwalita titnizzel fl-iskrittura ta’ bejgh. Jargumenta wkoll li peress li ma
tressget I-ebda prova oggettiva li I-magna tad-dghajsa hija e-tech I-Ewwel
Qorti kellha toqghod fuq il-verzjoni tax-xhieda u I-atturi ma kinux xhieda
affidabbli. Dwar |-argument tal-atturi li r-rapport tas-surveyor mhuwiex
komplut jirribatti li din il-kwistjoni gatt ma tgajmet quddiem |-Ewwel Qorti
u ghalhekk l-atturi ma jistghux igajmuha issa fi stadju ta’ appell. Jghid Ii |-
atturi kienu ppruvaw jippregudikawh sa minn qgabel bdew dawn il-
proceduri, billi kienu taw struzzjonijiet lill-mekkanik biex jghidlu li |-jet ski
kellu biss hsara fil-kit tal-karburaturi, meta kienu jafu li kien fih hsara
akbar, fatt li I-mekkanik kien ammettih mieghu meta rrealizza li hu kien
gieghed jissuspetta xi hadga. ll-konvenut jargumenta inoltre li [-atturi

kellhom I-obbligu li jirritornaw jew jiddepozitaw id-dghajsa inkwistjoni jekk

skont huma d-dghajsa ma kinitx tal-kwalita patwita, u dan kif gie diversi

drabi ritenut fil-gurisprudenza.

9. L-Ewwel Qorti ghamlet is-segwenti konsiderazzjonijiet:

“‘In-natura tal-azzjoni u kunsiderazzjonijiet ta’ dritt

llli I-ec¢cezzjoni tal-konvenut hi fis-sens li tanht I-artikolu 1390 tal-Kodici
Civili, meta x-xerrej jallega li I-oggett mhux tal-kwalita pattwita, l-atturi
ghandhom zewg ghazliet: jew li jaccettaw I-oggett u jithaqqas il-prezz
jew li ma jigix accettat l-oggett u jitlobu ghad-danni. Fir-Risposta
Mahlufa u fin-nota ta’ sottomissjonijiet tal-konvenut, isir riferiment ghas-
sentenza fl-ismijiet John Mary Dalli vs. Grezzju Patiniott:

“‘Mill-banda l-ohra jekk il-kompratur jaghzel li jzomm l-oggett lilu
konsenjat u bl-ebda mod ma jirreagixxi kif trid il-ligi ghal fatt li dak I-
oggett ma jkunx skont il-kampjun jew tal-kwalita pattwita, il-kompratur
ikun gieghed jippregudika irrimedjabbilment il-posizzjoni tieghu”.

[omissis]

llli fil-kawza fug imsemmija t-talbiet attri¢i kienu ghal dikjarazzjoni li I-
oggett ma kienx tal-kwalita pattwita, ghal-likwidazzjoni ta’ danni u hlas
tad-danni hekk likwidati u ghalhekk kienet taqa’ ezattament fil-parametri
tal-artikolu 1390 tal-Kap. 16.

llli fil-kawza odjerna pero, filwagqt li I-ewwel talba hi ghal dikjarazzjoni li
d-dghajsa u |-mutur mhux tal-kwalita miftiehma, izda wkoll li ma
jahdmux kif suppost u mhux tajbin ghall-uzu intiz, dak li ged jintalab fit-
tieni talba mhuwiex dak li huwa previst fl-artikolu 1390 — ir-rifjut tal-
oggett u talba ghad-danni, izda talba ghar-rexxissjoni tal-bejgh u ghar-
rifuzjoni tal-ispejjez u pagamenti li saru mill-atturi u ghaldagstant fl-
azzjoni odjerna ma jikkonfigurax l-artikolu 1390 izda tal-artikolu 1427
tal-Kodiéi Civili. Konsegwentement ma jistax jinghad li I-azzjoni attriéi hi
irrita u nulla ghax l-atturi ma ddepozitawx id-dghajsa taht I-awtorita tal-
Qorti.

Ir-rimedji miftuhin ghall-atturi xerrejja fkaz bhal dan huwa dawk
imsemmija fis-sentenza fl-ismijiet Anthony Pace Asciaq Anthony et. vs.
Camilleri Joseph et.:

“Minn dak rinvenut fil-Kodic¢i Civili jirrizulta li r-rimedji miftuha lix-xerre;j
fkaz ta’ vendita huma essenzjalment dawk dettati mill-Artikolu 1390 u
1427, rimed;i li fil-kaz tal-ewwel artikolu bazat fuq in-nuggas tal-kwalita
mweghda, jakkorda lix-xerrej fil-mument tal-konsenja tal-oggett
mibjugh, li jaghzel jew lijirrifjuta I-haga u jitlob ukoll id-danni, jew li jir¢ievi

I-haga bi prezz anqas fuq stima ta’ perit. Fil-kaz tat-tieni, bazat fuq il-
garanzija ghad-difetti li ma jidhrux, il-ligi wkoll tassenjalu d-dritt tal-
ghazla wara r-ricezzjoni tal-oggett, jigifieri jew li jirre¢edi mill-bejgh bl-
azzjoni redibitorja jew li jzomm il-hada u jitlob lura dik il-bi¢¢a mill-prezz
li tigi stabbilita mill-Qorti u li tirrapprezenta I-valur tad-difett riskontrat, bl-
azzjoni proprjament imsejha estimatorja. Huma dawn ir-rimed;ji li I-ligi
tipprrovdi lix-xerrej”.

i I-atturi ghalhekk ghazlu li jirrikorru ghar-rimedju pprovdut bl-artikolu
1427 tal-Kodi¢i Civili, kif affermaw l-atturi stess fin-nota ta’
sottomissjonijiet taghhom, liema rimedju jipprefiggi terminu ta’ sitt xhur
mid-data li x-xerrej isir jaf bid-difett sabiex issir it-talba. Din il-kawza fil-
fatt giet istitwita fit-18 ta’ Dicembru, 2014 filwaqt li I-bejgh kien sar fil-31
ta’ Lulju, 2014 u ghalhekk lanqas biss kienu ghaddew is-sitt xhur mill-
bejgh innifsu, wisq inqas minn meta saru jafu bid-difett jekk tassew dan
kien kaz ta’ difett mohbi. Peress illi l-atturi ghazlu li jirrikorru ghar-
rimedju pprovdut bl-artikolu 1427 tal-Kap. 16, issa jistghu biss isibu
su¢cess fdin il-kawza jekk jippruvaw kif gal I-konvenut fin-nota ta’
sottomissjonijiet:

“... riedu jigu ppruvati diversi elementi, u cioé kif gie ritenut fil-kawza bl-
ismijiet Carmelo Abdilla vs. Auto Sales Limited moghtija nhar I-ghaxra
(10) ta’ April tas-sena elfejn u erbatax (2014) mill-Prim’Awla tal-Qrati
Civili:

Issa biex jirnexxi f'din I-azzjoni tieghu, |-attur jehtieglu jipprova dawn
[-elementi bazici:

(1) il-vizzju fl-oggett mixtri u fuq kollox li tali vizzju kien mohbi;
(i) li dan il-vizzju kien wiehed serju u ta’ ¢ertu gravita;

(ii) li kien pre-ezistenti ghall-bejgh (Vol. XXXVII P Il p 742) jew
ezistenti fil-mument tal-bejgh (Vol. XLI P Il p 1198); Emanuel Fava
vs. Profs. John Mamo et. nomine. (PA 03/10/2003); Helen Micallef
vs. Godfrey Debattista et. (PA 27/10/2005)”.

[omissis]

llli kwantu ghall-uzu tal-kliem tale quale, li bhal fil-kawza odjerna, gie
invokat mill-parti konvenuta, fis-sentenza sucitata ntqal dan li gej:

“Ili, fil-kaz tal-lum, il-fatt li l-imharrka kitbet il-kliem “talequali” fuq I-
ircevuta, ma jehlishiex — bhala bejjiegha — b’dagshekk biss mill-obbligu
taghha ewlieni li tiggarantixxi I-bejgh lill-attri¢i. Kif inghad mill-Qrati
taghna, dik il-frazi ma tiswiex daqs ftehim espress li |-bejjiegh
m’ghandux ikun obbligat ghall-ebda garanzija. Min-naha |-ohra, ma
ghandux jintesa I-fatt li I-karozza li xtrat I-attrici ma kinitx wahda gdida.
Kienet diga bidlet I-idejn darbtejn qabel waslet fidejha. F’kaz bhal dan,
u fejn ix-xerrej ikun jaf li I-oggett mixtri kien diga wzat, huwa aktar
mistenni li jingalghu difetti milli kieku I-haga kienet geghda tinxtara gdida
flamanta, I-aktar jekk I-istess difetti jkunu rizultat tal-uzu tal-haga;

i minn dawn il-kunsiderazzjonijiet jehtieg li fil-kaz li ghandha
guddiemha |-Qorti jitgies (a) jekk il-haga mibjugha (jigifieri I-karozza)
kinitx milquta minn vizzju redibitorju, u (b) jekk I-attri¢i gabitx ruhha
b’mod li tista’ ssostni t-talba taghha”;

lli fil-kawza odjerna l-istess jista’ jinghad dwar I-uzu tal-frazi tale quale
fil-ftehim bejn il-partijiet u ftit li xejn ghandha tiggjova lill-konvenut. Min-
naha |-ohra sabiex jigi stabbilit jekk |-ispeedboat kenitx milquta b’difett
redibitorju, ghandhom jigu ezaminati ghal dan I-iskop il-provi migjuba.

Kunsiderazzjonijiet fattwali

lIli bhalma inevitabbilment isehh fhafna kawzi, u din il-kawza zgur
mhijiex eccezzjoni, il-provi migjuba miz-zewg nahat kienu
dijametrikament opposti ghal xulxin. F’dan ir-rigward isir riferiment
ghas-sentenza fl-ismijiet Farrugia vs. Farrugia fejn intqal li:

“il-konflitt fil-provi huma haga li I-Qrati jridu minn dejjem ikunu lesti
ghaliha. 1I-Qorti ghandha tezamina jekk xi wahda miz-zewg verzjonijiet,
fid-dawl tas-soliti kriterji tal-kredibilitda u specjalment dawk tal-
konsistenza u verosomiljanza, ghandhiex teskludi lill-ohra, anke fuq il-
bilan¢ tal-probabbilitajiet, u tal-preponderanza tal-provi, ghax dawn,
fkawzi civili, huma generalment sufficjenti ghall-konvin¢iment tal-
gudikant”.

[I-Qorti taghmel riferiment ukoll ghas-sentenza fl-ismijiet George
Bugeja vs. Joseph Meilak fejn inghad illi:

“Fil-kamp civili ghal dak |i hu apprezzament tal-provi, il-kriterju ma
huwiex dak jekk il-gudikant assolutament jemminx I-ispjegazzjonijiet
forniti lilu, imma jekk dawn I-istess spjegazzjonijiet humiex, fi¢-
¢irkostanzi zvarjati tal-hajja, verosimili. Dan fuq il-bilan¢ tal-
probabilitajiet, sostrat baziku ta’ azzjoni civili, in kwantu huma dawn,
flimkien mal-proponderanza tal-provi, generalment bastanti ghall-
konvin¢iment. Ghax kif inhu pacifikament akkolt, i¢-Certezza morali hi
ndotta mill-preponderanza tal-probabilitajiet. Dan ghad-differenza ta’
dak li japplika fil-kamp kriminali fejn il-htija trid tirrizulta minghajr ma thalli
dubju ragjonevoli”.

llli jinghad ukoll illi I-komportament tal-partijiet quddiem min ghandu
jiddeciedi huwa fattur ukoll importanti sabiex wiehed jara jekk dak i
xhud ikun gieghed jghid ghandux mis-sewwa jew le.

1l I-Qorti mhijiex konvinta i [-atturi ma kinux jafu li I-mutur tad-dghajsa
ma kienx e-tech. Fi kwalunkwe kaz l-atturi kellhom kull opportunita li
jiehdu maghhom lil xi hadd li jifhem biex jivverifika li d-dghajsa kienet
kif riduha huma. 1l-Qorti temmen lill-konvenut meta xehed illi mieghu
ma kien sar |-ebda diskors bhal dan.

Tqis ukoll illi jekk kien dagshekk importanti ghall-atturi li d-dghajsa li
kienu geghdin jixtru tkun e-tech u bil-fuel injection, huma kienu jizguraw

illi dan kien jigi specifikat fl-iskrittura ta’ bejniethom, xi haga li fil-fatt ma
kinitx saret.

Tqis illi l-agir tal-atturi fir-rigward tat-tpartit tal-jet ski bhala wiehed
rivelatorju u li ¢ertament jin¢idi fuq il-kredibbilta tax-xhieda taghhom, bl-
ingann taghhom li fil-fatt gie mikxuf mill-mechanic Jamie Curmi, li din I-
Qorti ma tarax ghalxiex m’ghandhiex temmnu.

Tqis ukoll illi kieku I-konvenut tassew kellu hsieb iqarraq bl-atturi, il-
konvenut ma kienx jaghmel ftehim fejn il-hlas tal-bilan¢ kien mifrux fuq
tlettax (13)-il pagamenti mensili, imma kien jipprova jehles mill-atturi
mill-ewwel.

Tqis bhala inverosimili u mhux kredibbli x-xhieda tal-hbieb tal-atturi fejn
galu li semghu ezatt I-istess kliem mill-konvenut li I-mutur kien e-tech,
bil-flaps jinzlu u tas-sena 2003, meta ma kienx hemm ghalfejn Ii I-
konvenut jogghod jirrepeti dak id-diskors ta’ kull darba. II-Qorti langas
mhi konvinta li l-atturi u I-hbieb taghhom u gharajjes taghhom uzaw id-
dghajsa darbtejn biss u li d-difetti kienu mohbija fil-mutur tad-dghajsa
meta sar |-bejgh. Peress li huma I-atturi li kellhom fughom l-oneru li
jippruvaw dak illi allegaw, ghax kif inhu risaput min jallega irid jipprova
hu dak li jigi allegat minnu jew onus probandi incumbit ei qui dicit non
ei qui negat kif jghid ¢ar u tond I-artikolu 562 tal-Kap. 12 u kif gie ritenut
mill-Qrati taghna b’mod kostanti, I-atturi madankollu ma lahqux il-grad
ta’ prova rikjest mil-ligi u ghalhekk it-talbiet tal-atturi ghandhom jigu
michuda fil-mertu.”

Konsiderazzjonijiet ta’ din il-Qorti

10. L-atturi pprezentaw din il-kawza sabiex jirrexxindu kuntratt ta’ bejgh
ta’ dghajsa li kien sar bejn il-partijiet fil-31 ta’ Lulju 2014 ghaliex skont
huma d-dghajsa mhijiex tal-kwalita patwita, u inoltre kellha difetti latenti li
I-konvenut kien jaf bihom izda li nagas li javzahom dwarhom. L-atturi
jsostnu li d-dghajsa inkwistjoni kellha sticker li kienet tindika li I-magna
tad-dghajsa kienet “e-tech” (u ¢ioe tahdem b’sistema ta’ fuel injection)
izda eventwalment kien irrizultalhom li ma kienx minnu li I-magna kienet

e-tech. Jghidu wkoll li d-dghajsa kellha difett latenti tant li kien

irnexxielhnom juzawha darbtejn biss ghaliex il-magna ma Kkinitx tistartja

mill-ewwel.

11. Il-Qorti tosserva li I-iskrittura tal-31 ta’ Lulju 2014 kienet skrittura
sempli¢i u informali maghmula mill-partijiet bil-kitba fuq folja minn ktieb
ta’ ricevuti, fejn gie dikjarat li d-dghajsa kienet ged tinbiegh tale quale.
Ghalhekk il-Qorti hija tal-fehma li I-fatt li ma gietx inkluza fdin I-iskrittura
deskrizzjoni tal-magna jew tal-mod kif tahdem ma jeskludix
necessarjament it-tezi tal-atturi li huma kienu minghalihom qed jixtru
dghajsa b’magna e-tech. Pero, galadarba dan il-fatt ma jirrizultax mill-
iskrittura, l-atturi kellhom iressqu prova sodisfacenti li d-dghajsa giet

mibjugha lilhom specifikatament bhala dghajsa b’magna e-tech.

12. Wara li gharblet bir-reqqa l-atti tal-kawza, din il-Qorti tagbel mal-
Ewwel Qorti li dan l-atturi m’ghamluhx. Ibda billi jinghad li ghalkemm |-
atturi jghidu li kien hemm sticker fuq id-dghajsa li kienet tindika li I-magna
kienet e-tech, ma gie prodott l-ebda ritratt ta’ din l-isticker sabiex
jikkorrobora x-xhieda tal-atturi. Barra minn hekk, il-Qorti tqgis li I-Ewwel
Qorti kienet korretta meta gieset li I-atturi ma kinux xhieda affidabbli. L-
ewwel nett, din il-Qorti tqis inverosimili li d-dghajsa mertu ta’ dawn il-
proceduri tant kienet qed taghti problemi lill-atturi li spic¢aw uzawha
darbtejn biss, u dan fid-dawl tal-fatt li |-atturi ghamlu hlas ta’ elf ewro

(€1,000) fOttubru 2014 akkont tal-prezz (ara I-kopja tac-cekk relattiv a

fol. 10). Fil-fehma tal-Qorti huwa assolutament inverosimili li I-atturi kienu
ser jaghmlu dan il-hlas fl-ahhar tas-sajf kieku kien minnu li kien
irnexxielhom juzaw id-dghajsa darbtejn biss u d-dghajsa kienet ged

taghtihom il-problemi kollha li ged jallegaw.

13. 1l-Qorti rat ukoll ix-xhieda ta’ Jamie Curmi li spjega kif huwa kien
inizjalment gideb lill-konvenut dwar l|-estent tal-hsarat li kellu I-jet ski, li
kien gie mpartat akkont tal-prezz tad-dghajsa, u dan fuq struzzjonijiet tal-
atturi. 1I-Qorti tagbel mal-Ewwel Qorti li m’hemm I-ebda raguni ghalfejn il-
veracita tat-testimonjanza ta’ dan ix-xhud tigi ddubitata, partikolarment
ikkonsidrat li huwa xhud indipendenti, li m’ghandu I-ebda relazzjoni mal-
partijiet jew in-negozju konkluz bejniethom. Fil-fehma tal-Qorti din ix-
xhieda ta’ Curmi hija prova ¢ara tan-nuqqas ta’ affidabilita tal-atturi. F’dan
ir-rigward, il-Qorti tirrileva li ma tagbilx mal-argument maghmul mill-atturi
fir-rikors tal-appell taghhom li huma kienu qalu lill-konvenut i |-jet ski kellu
I-hsara, ghaliex fl-iskrittura gie ndikat li kien jissewwa, u li ghalhekk I-
Ewwel Qorti kienet Zbaljata meta kkonsidrat li I-atturi kienu qgarrqu bil-
konvenut dwar il-jet ski. lI-Qorti tosserva li I-argument tal-konvenut gatt
ma kien li I-atturi ma kinux galulu li |-jet ski kellu I-hsara. L-argument tal-
konvenut kien sewwasew li l-atturi kienu galulu i I-jet ski kellu hsara
minima, meta fil-verita rrizulta li I-jet ski kellu hsara sostanzjali fil-magna
li kienet tirrikjedi bejn elfejn jew tlett elef ewro biex tissewwa (fol. 70), fatt

li I-atturi talbu lil Curmi sabiex jigdeb dwaru.

14. Fir-rigward tal-argument tal-atturi li I-konvenut kien in mala fede
ghax ipprezenta rapport ta’ surveyor li mhux komplut, il-Qorti tosserva li
dan ir-rapport kien gie prezentat mill-Inginier Joseph Amato fil-5 ta’ Gunju
2015, li kien xehed viva voce u spjega |-kontenut tar-rapport tieghu. Min-
naha taghhom l-atturi gatt ma ghamlu kontro-ezami ta’ dan ix-xhud, u
langas ma kkontestaw fin-nota ta’ sottomissjonijiet taghhom jew b’mod
iehor quddiem |-Ewwel Qorti dan ir-rapport, jew sostnew li I-konvenut kien
in mala fede meta pprezentah ghaliex mhux komplut. Ghalhekk mhuwiex
permissibbli ghalihom li jgajmu din il-materja §dida fi stadju tal-appell, kif
sewwa argumenta I-konvenut. Fi kwalunkwe kaz, il-Qorti tosserva li dan
[-argument tal-atturi huwa bla siwi ghaliex la I-Inginier Amato u lanqgas il-
konvenut ma hbew il-fatt li d-dghajsa kienet giet ezaminata fuq I-art biss,
u li ma kienx sar water test taghha biex jigi ezaminat kif tahdem. Inoltre,
il-Qorti tosserva li galadarba huma I-atturi li ged jallegaw li d-dghajsa hija
afflitta minn xi difett u li mhijiex tal-kwalita patwita, kien jinkombi fuq I-
atturi li jressqu prova sodisfacenti dwar dan. Wara li rat il-provi kollha
prodotti mill-partijiet, il-Qorti tqis i [-atturi ma ssodisfawx I-oneru tal-prova
impost minnhom mil-ligi u ghalhekk I-Ewwel Qorti kienet korretta meta

¢ahdet it-talbiet taghhom

15. Ghaldagstant I-appell tal-atturi ged jigi michud.

Decide

Ghal dawn il-motivi I-Qorti taqta’ u tiddeciedi billi tichad I-appell tal-atturi

u tikkonferma s-sentenza appellata fl-intier taghha, bl-ispejjez kollha

kontra |-atturi.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
rm

